
1.- Sarrera

HABE erakundearen web zerbitzuetako bat IKASBIL izenekoa da. Bertan eskaintzen dira erakundearen betebeharreko esparruko ikasle eta irakasleentzat material didaktiko eta euskara ikasteko prozesuan lagungarri izan daitezkeen hainbat zerbitzu.

2004. urtetik aurrera eskaini du zerbitzu hau HABEk. Zerbitzu honek arrakasta handia izan du euskaltegietako ikasle eta irakasleen artean, baina, horren eraginez neurri batean, hainbat arazo izan ditu zerbitzuaren kalitatea mantentzeko orduan.

Arazoen jatorrian bi eragile nagusi daude, biak Informazioa eta Komunikazio Tekonologien garapen bizkorrarekin lotura dutenak.

Batetik hardwarea. Ikasbilen zerbitzariak bost urte eman dituzte produkzioan eta, nahiz eta, hasiera batean nahikoa izan ez dira gauza oraingo eskaera guztiari erantzuteko. 

Bestetik, softwarea. Zerbitzarietan erabiltzen diren programak jada gaindituta daude eta ez dute nahi adinako malgutasun eta kalitaterik ematen IKASBILen erabiltzaile diren ikasle eta euskaltegien eskaerak betetzeko.

Beraz, arazo horiei irtenbidea emateko HABE erakundeak IKASBIL atariaren berritze proiektua abian jarri du. Muinean software, hardware eta diseinu berrituen bidez IKASBIL atariaren kalitatea  bermatzea izango da helburua. Dokumentu honetan  aurrerago adierazten den bezala, berrikuntza honetan ematen den jauzi handiena cms izeneko softwarearen aldaketa da. Izan ere, zaharkituta geratu diren mmbase eta jetspeed izenekoen ordez, antzeko ingurunetan zabalkunde indartsua izan duen Liferay softwarea erabiltzea erabaki baita. Aukera honen ondorioz eta aurrerago zehazten diren beste aldaketak burutzeko ere, beharrezko migrazio eta egokitzapenak egin beharko dira.

Behin hardware eta software egitura guztia inplementatuta, bertara migratu beharko dira orain bertan IKASBILen dauden eduki guztiak eta zerbitzuaren jarraikortasuna bermatuko da.

Gainera IKASBILeko eduki sortzaileei formazio egokia emango zaie eduki berriez webgunea elikatzen jarrai dezaten.

2.- Kontratuaren xedea

IKASBIL berritze proiektu honek atal hauek izango ditu:

· Orain dauden edukien migrazioa

· Erabiltzaileak kudeatzeko sistemaren ezarpena

· IKASBIL berriaren diseinu eta orrialdeen arteko nabigazio berritua

· Ikus-entzunezko edukien diseinu berria

· Edukien editorearen ezarpena

· Bilatzailea

· Jatorrizko softwarearen ezaugarriak eta ezarri beharreko softwarea

Migratu beharreko IKASBILeko edukia

Dokuteka

Ikasle eta irakasleentzat material didaktikoa biltzen da bertan. Dokumentu idatziak, entzutezkoak eta bideoak daude. Dokumentu bakoitzak deskribapen edo metadatu batzuk ditu bere ezaugarriak gordetzeko eta bilagarria izatea bideratzen dutenak. Entzutezko eta bideozkoetan, gainera, artxibo jakin batzuei egiten diete lotura. 

Orain produkzioan dagoen sisteman dokumentu hauen deskribapen guztia Mmbase editorearen bidez egiten da eta Mysql datu base baten gordetzen da.

Dokumentu hauek honelako artxiboekin izan ditzakete erlazioak: pdf, mp3, mp4, wmv

Dokumentu hauei buruzko metadatuak eremu hauetan daude gordeta:

· izena (bilatzailearen indexadoreak irakurri beharrekoa)

· deskribapena  (bilatzailearen indexadoreak irakurri beharrekoa)

· testua (idatzizkoetan)

· gako hitzak (bilatzailearen indexadoreak irakurri beharrekoa)

· data

· Erlazioak (gurasoak)

· euskalkia (aukera)

· formatoa (aukera)

· gaia/azpigaia (aukera)

· iturria (aukera)

· maila (aukera)

· osatuz (aukera)

· programazioa (aukera)

· testu mota (aukera)

· Erlazioak (umeak)

· ariketa (klase honetako datu baseko objektu guztietan aukera)

· artxiboa (klase honetako datu baseko objektu guztietan aukera)

· audioa (klase honetako datu baseko objektu guztietan aukera)

· bideoa (klase honetako datu baseko objektu guztietan aukera)

· irudia (klase honetako datu baseko objektu guztietan aukera)

· pertsona (klase honetako datu baseko objektu guztietan aukera)

· sekuentzia (klase honetako datu baseko objektu guztietan aukera)

Klase honetan dauden objektu kopurua (2009/04/08) 10.140

Eduki hauei erabiltzaile erregistratu guztiek beraien iruzkinak erantsi ahal izango dizkiete. Gainera, eduki hauek baloratu, inprimatu eta zabaltzeko (posta, digg, del.icio.us, twitter...) aukera emango du.

Atazak

Ikasle eta irakasleentzat material didaktikoa. Autozuzenketa duten ariketak edo ariketa bildumak.

Bi klase daude hauen barruan: Ariketak eta Sekuentziak

Ariketak

Dokutekako elementuak dituzten metadatu eta eremu guztiez gain beste hauek ditu:

· Instrukzioak

· Ariketa kodea (eremu berezi honetan txertatutako java kode berezi baten bidez sortzen da ariketa bera.

· Instrukzioen ondoren 

· Instrukzioen aurretik

· Erlazioak (gurasoak)

· Dokutekakoak

· Helburudidaktikoak (5 mailako balore finkoak dituen zuhaitz egitura)

· Taldektzea

· Dokutekako beste elementuekin erlazioa

· Erlazioa (umeak) (Dokutekako berak)

Klase honetan dauden objektu kopurua (2009/04/08) 3.841

Alor honetako objektuak migratzeaz gain, ariketa berriak sortzeko beharrezko softwarea ere jarri beharko da editore berrian. Bi aukera aurreikusten dira kanpoko editore bat erabiltzea (Ardora, Exe..) edo testu editorean integratutakoa. Ariketa editore honek gutxienez oraintxe bertan IKASBILen dauden ariketa mota guztiak izan beharko ditu.

Eduki hauei erabiltzaile erregistratu guztiek beraien iruzkinak erantsi ahal izango dizkiete. Gainera, eduki hauek baloratu, inprimatu eta zabaltzeko (posta, digg, del.icio.us, twitter...) aukera emango du.

Sekuentziak

Ariketa multzo koherentea osatzen duen material didaktikoa ikasle eta irakasleentzat.

· Dokutekako objektuek dituzten datu eremuak ditu.

· Erlazioak (gurasoak)

· Ariketak dituzten berak

· Erlazioak (umeak)

· Ariketak zerrendatzeko erlazio eremua

· Sekuentziak zerrendatzeko erlazio eremua

· Ariketa eta dokutekako beste eremu orokorrak.

Klase honetan dauden objektu kopurua (2009/04/08) 1.211

Eduki hauei erabiltzaile erregistratu guztiek beraien iruzkinak erantsi ahal izango dizkiete. Gainera, eduki hauek baloratu, inprimatu eta zabaltzeko (posta, digg, del.icio.us, twitter...) aukera emango du.

Euskaltegiak

Euskaltegi eta munduan zeharreko euskal etxeei buruzko informazioa biltzen da bertan. Eremu geografikoen arabera dago sailkatuta eta informazio hauek biltzen dira bertan:

· izena

· helbidea

· posta kodea

· telefonoa

· posta elektronikoa

· web-orria

· informazio orokorreko testu eremua

· kokapen geografikoa

· euskaltegi sarea

Klase honetan dauden objektu kopurua (2009/04/08) 236

Euskara agiriak

Euskara agirien inguruko informazioa eskaintzen da bertan. Testuaz gain artxiboak ere jarri ohi dira bertan.

Hainbat metadatu erabiltzen dira bertako informazioa sailkatu eta antolatzeko.

Orain dagoena baino egitura intuitiboagoan egituratu beharko da atal hau. Gainera bilatzailearekin integratuta egongo da.

Argitalpenak

HABEk argitaratu dituen paperezko (baita audio eta bideoak ere) biltzen dira atal honetan. Sailkatuta daude.

Orain dagoen antzeko egitura mantenduko da, baina itxura berritu eta erosoagoa jarriko da.

Hemeroteka

HABE erakundeak 25 urteotan argitaratu dituen aldizkariak jasotzen dira bertan: HABE, Unesco aldizkaria, Habekomik. 

Aldizkari hauez gain Hizpide aldizkaria ere integratu beharko da sail honetan.

Gainera, bilatzaileak bertako testuen gain lan egiteko modua ere ezarriko da. Honela, aldizkari osoa ez ezik, artikulu zehatzak bilatzeko aukera jarriko da.

Eduki didaktikoak, hizkuntza arauak eta euskara hobetzen

Eduki didaktikoak deskribatu eta sailkatzeko eskema garatuko da orain bertan IKASBILen dagoena  oinarri hartuta. Honen bidez antolatuko dira teoriako azalpenak, adibideak eta, gainera, beraiekin atazak eta bestelako atariko material didaktikoa erlazionatu eta eskaintzeko aukera jarriko da.

Honela erabiltzaileak eduki didaktikoen eskema horretan oinarrituta iritsi ahal izango du behar dituen ikasteko edukietara.

Behin aurrekontua onartuta HABEko teknikariekin elkarlanean erabakiko da zein atal izango dituen sail honek.

Liburutegia

HABEren liburutegiak orrialde berezia izango du IKASBILen. Orrialde honetan Absys bidez kudeatzen diren katalogoetara jotzeko esteka izango da. 

Gainera, bezeroarekin harremanak izateko beste zerbitzu hauek izango ditu: albisteak, katalogoko berriak, bezeroaren liburutegiarekiko harremanak kudeatzeko gunea, beste web eta zerbitzu batzuetara estekak, aldizkarien zerrendak eta hauen artean digitalizatuta daudenak ikusteko aukera eta, azkenik, RSS berezituak.

Aisialdirako

Hainbat azpiataletan biltzen diren eduki hauek ere migratuko dira. Hauek dira atalak:

· Irrati nobelak (audioak, testuak eta ariketak). Kapituluetan antolatuta.

· Denbora pasak: Orain shockwave motako artxiboak dira, programa berezi batekin sortuak. Dauden bezala erakusteko orrialdea egingo da.

· Kantu-kantari: audioa, testuak (pdf), midi artxiboak. Sailetan antolatuta.

· Txisteak. Audio eta testuak. Sailkatuta

· Istorio animatuak: flash motako artxiboak 

· Errezetak: testuak eta audioak.

· Trikimailuak: testuak eta audioak

· Ipuinak: testuak eta audioak

· Postalak: Hainbat motatako irudiak postal modura bidaltzeko aukera ematen dutenak. Idazteko aukera eman behar diote erabiltzaileari eta, posta zerbitzaria behar du bidali ahal izateko.

Eduki guzti hauek bilatzailearekin integratuta egon behar dute edozein testuingurutatik bilagarriak izan daitezen.

Eduki hauei erabiltzaile erregistratu guztiek beraien iruzkinak erantsi ahal izango dizkiete. Gainera, eduki hauek baloratu, inprimatu eta zabaltzeko (posta, digg, del.icio.us, twitter...) aukera emango du.

RSS eta berriak posta bidez

Rss bidezko sinkidazioa eskainiko da. Erabiltzaileak bere beharretara egokitutako rss-ak sortu ahal izango ditu. Rss orokorrak ere eskainiko dira, gaur egun dagoen antzera, maila eta eduki desberdinetakoak.

RSS teknologiak erabili ordez, newsletter motako berrien zabalkundea egiteko modua ere jarriko da. Honela erabiltzaileari eskainiko zaio eduki desberdinei buruzko berri zerrendatan izena ematea posta bidez berrikuntzak jaso ahal izateko.

Haberen berriak, berriak eta egutegia

Komunitatearen intereseko berriak zabaltzeko bi sekzio izango dira. Lehenean HABE erakundeak zabaldu nahi dituen albisteak edo iragarkiak jarriko dira. Banner moduko irudiak jartzeko aukera ere eskainiko du.

Bigarrenean,ordea, komunitate osoaren interesek bestelako berriak argitaratuko lirateke.

Berri sistema honek egutegi sistema bat integratuko du data zehatzei lotutako albisteak bistaratzeko beste modu bat eskainiz.

Eduki hauei erabiltzaile erregistratu guztiek beraien iruzkinak erantsi ahal izango dizkiete. Gainera, eduki hauek baloratu, inprimatu eta zabaltzeko (posta, digg, del.icio.us, twitter...) aukera emango du.

Estekak

HABEren jarduera esparruko komunitatearentzat interesgarri diren Interneteko esteka sailkatuak eskainiko dira atal honetan.

Harremanetarako

Erabiltzaileak iradokizunak bidaltzeko aukera emango da orrialde honetan. Nahiz eta hainbat edukiri zuzendutako iruzkinak egiteko aukera bertan izan, orrialde orokor bat izango da bertan erabiltzaileak eskaera edo iradokizunak egin ahal izateko. Erabiltzaile erregistratu guztiek jarri ahal izango dituzte bertan beraien iradokizunak, nahiz eta kudeatzaile orokorrak erabaki argitaratuko diren. Galdera hauek nori zuzentzen zaizkion kontuan hartuta sail batzuk jarriko dira: HABEri zuzenduta, irakasleei zuzenduta, ikasleen artekoak.

Ohiko galderak (FAQ) izeneko atala jarriko da. Bertan hainbat sekzio izango dira interesgune desberdinen inguruan.

Denda eta harpidetza

HABE erakundeak sortutako material didaktiko saltzeko lekua. Produktu guztien katalogoa egongo da bertan eta erabiltzaileek eskaerak egiteko aukera izango dute. Eusko Jaurlaritzaren ordainketa sistema erabiliko du egin beharreko ordainketak bideratzeko.

Erabiltzaileak

Oraingo IKASBIL atarian ez dagoen baliabide berri hau sortuko da: erabiltzaileak.

Honela, nahi izanez gero, erabiltzaileak bere burua erregistratu ahal izango du eta sistemak bere datuak gordeko ditu hainbat ekintza bideratzeko.

Maila desberdinetako erabiltzaile eskema sortuko da. Honen arabera, erabiltzaile profil bakoitzak eduki mota bat editatu eta aldatu ahal izango du. Gainera profil jakin batzuk izango dira besteen ekintzak gainbegiratuko dituztenak.

Testuinguruak, editatu/sortu nahi den objektuaren ezaugarrien arabera sortuko dira profilak.

Beraz, erabiltzaileak erregistratzeko eta kontrolatzeko sistema ezarriko da.

Erabiltzaileek beraien erabilera eta bilaketen historia gordetzeko aukera izango dute eta honela esperientzia pertsonalizatuagoa gauzatu ahal izango dute.

Behin aurrekontua onartuta HABEren teknikariekin elkarlanean zehaztuko beharrezko diren perfil guztiak eta bakoitzak izango dituen baimenak.

IKASBILen diseinua eta nabigazioa

Orain dagoen eskema oinarri hartuta eta euskadi.net-eko estilo orrian zehaztutako ezaugarriak errespetatuz, diseinu eta orrialdeen arteko nabigazioa hobetuko da. Atariko lehen orrialdetik hasita eduki bakoitzaren orrialdeak berregingo dira. Nabigazioa errazte aldera, elementu ikonikoak erabiliko dira ahal den neurrian, betiere irisgarritasuna kaltetu gabe.

Diseinatu beharreko orrialde kopurua aurrez zehazterik ez badago ere (proposatuko diren aldaketen baitan egongo baita), orain daudenak egongo direla aurreikusten da.

Behin aurrekontua onartuta HABEren teknikariekin elkarlanean zehaztuko dira orrialdeak, nabigazioa eta diseinuak.

Ikus-entzunezko edukien bistaratzea

Ariketa, material didaktiko edo beste edozein edukitan txertatutako ikus-entzunezko artxiboak bistaratzeko flash formatua erabiliko da. Beraz, zerbitzari mailan streaming motako zerbitzuak ezarri beharko dira.

Web orriaren diseinuan ere flash motako artxiboekin lan egiteko modua ezarriko da. Gainera, ikus-entzunezko artxibo horiek eskaini ahala, beraiei dagokien azpitituluak txertatuta azaltzeko modua aztertuko da.

Edukien editorea

Edozein web atarik bezala, modu dinamikoan edukia sortzeko aukera izango da. Edukia sortzeko zeregina Interneteko nabigatzaileetan oinarrituko da. Beraien bidez deskribatuko dira eduki guztien metadatuak eta igoko dira bestelako artxiboak ere. 

Erabiltzaileen baimen sistemak gidatuko du editorearen interfacearen diseinua.

Eduki editorean integratuta etorriko den testu editoreak gaur egun indarrean dauden editore aurreratuenen baliabideak izango ditu, honela edukiari forma eta diseinu egokia eman ahal izateko.

Autozuzenketa duten ariketa eta sekuentzia didaktikoak sortzeko soluzioa (Atazak atalean aipatu bezala) ere ezarriko da. Ahal dela etorkizunean planteatuko den SCORM estandarrekin bateragarria izango den soluzioak hobetsiko dira.

Bilatzailea

Edukien bilatzaile sistema ezarri beharko da. Orain bertan IKASBILen dagoen bilatzailea lematizazioan oinarritzen da eta euskarazko bilaketak egoki egiten ditu. Ezarriko den bilatzaileak ere ezaugarri minimo horiek izango ditu.

Bilatzaile motorra ezarrita horren gainean ibiliko diren bilaketa interfaceak diseinatuko dira. Bilatzaile sinplea eta bilatzaile aurreratuak jarriko dira.

Bilatzaile sinplean, eduki guztien gaineko bilaketa egingo du hainbat eremu eta metadatuetan oinarrituta.

Bilatzaile aurreratuetan, ezaugarri zehatzen araberako bilaketa bideratuko du. Honela erabiltzaileak erabaki ahal izango ditu ezaugarria horiek.

Bilatzaileen interfaceak eta diseinuak behin aurrekontua onartu ondoren HABEko teknikariekin elkarlanean erabakiko dira.

3.- Zerbitzu/produktuaren betebeharrak
IKASBIL ataria orain software zehatz hauen bidez eskaintzen da:

· s.o. Windows 2000)

· Tomcat

· Jdk 1,4

· Mmbase core

· Mmbase interface

· mysql

· jetspeed portal

IKASBIL berritua eskaintzeko Liferay iturburu irekiko cms-a aukeratu da. Beraz migrazio guztia baldintza hori kontuan hartuta planteatu eta burutu beharko da.

Beste geruzetan ezarri beharreko softwarerik ez da zehazten dokumentu honetan. Edozein eskaintzatan horiek zehaztu beharko dira eta baita guztien artean ezarri beharreko arkitektura ere. Gainera datuen migrazioa arkitektura berri horretara bermatuko da eta arkitektura hori operatibo bihurtuko da.

Amaierako produktua aplikazio berrien garapen eta gauzatzeaz gain orain arteko eduki guztiaren migrazioa izango da.

4.- Aurrekontuak  eta eskaintza ekonomikoa

Eskaintzaren aurrekontua gehienez ere 60.000 € BEZ gabe izango da. Bertan barneratuta egongo dira bidaia-sariak ere.

Eskaintza egiten dutenek bertan jasotako kostu guztiak zerrendatuko dituzte, ordukako prezioak eta lanbide kategoria zehaztuz.

5.- Prozedura eta kalitatea
Komenigarri iritziz gero, lizitatzaileek bestelako hobekuntzak proposatuko dituzte alor hauetan: erabili beharreko metodologia, kalitatearen berme prozedura, proiektuaren kudeaketa eta aldaketak egokitzeko planean.

Lana burutua izango da xede den zerbitzua ezarri eta azken probak eginda HABEk produktua bukatutzat onartu ondoren.

Garapenak dirauen bitartean ematen diren tarteko atalak HABEk onartu beharko ditu burutu gisa ezagutuak izan daitezen.

6.- Segimendua eta kontrola burutzeko mekanismoak
Lantaldearen buru izango da Proiektuaren Arduraduna eta bere gain egongo da proiektuaren koordinazioa eta Administrazioarekiko harremanak mantentzea.

Xedeak betetzen ari direla egiaztatu ahal izateko prozedurak ezarriko dira. Asetasun hau epeei eta produktuen kalitateari dagokio. Kontrol mekanismo horien artean daude:

Jarraipen bilerak: Osatze planaren arabera beharrezko bilerak egingo dira, aldizkakoak edo erabaki uneei dagozkienak. Bilera hauetan egiaztatuko dira atazak nola ari diren burutzen, produktuen ematea, langileen aldaketa eta abar.

Ekonomia egoeraren jarraipena egiteko bilerak: hala erabakita balego, ordainketa planak betetzeko eta orokorrean ekonomia alorra kontrolatzeko.

Gainera, egoeraren berri emanez txostenak emango zaizkio HABEren lantaldearen buruari.

HABEk edozein unetan eskatu ahal izango ditu osagarri diren bestelako dokumentuak lizitatzaile den enpresak emandako datuak egiaztatzeko; bai enpresari buruzkoak, bai proposatutako langileei buruzkoak ere.

7.- Gauzatzeko epea eta ordainketa plana
Gauzatzeko epea

Esleipena eskuratzen duen enpresak ziurtatuko du kontratua formalizatzen den egunaren biharamunetik 6 hilabeteko epean zerbitzua behar bezala ezarrita egongo dela.

Ordainketa plangintza

· Datuen hartzea eta sistemaren analisia

%50

· Inplantazioa eta Sistemaren onarpena

%50

8.- Proiektuaren ikuskapena
Kontratatua esleituTa eta garapena abian jarri ondoren HABEren informatika zerbitzuak gainbegiratuko du.

Beharrezko probak egin ondoren eta HABEren informatika zerbitzuak ontzat eman ondoren produktuaren jasotze akta sinatuko da.

Kontratuan ezarritako berme epea kontratatua amaitzen den datatik hasiko da.

9.- Esleitzeko irizpideak
	Ordena
	Deskribapena
	Pisua (%)

	1

2

3

4

5
	Proposatutako soluzioa

Kronograma eta lanen egitaraua

Prezioa

Burutzeko epearen laburtzea

Eskainitako hobekuntzak
	40

20

20

10

10


10.- Bermeak eta konfidentzialitatea

Berme epea gutxienez urtebetekoa izango da, kontratua burutzen den momentutik zenbatuta. Epe horretan kontratuaren xedearekin lotura duen edozein araudi sortzen bada esleipendunak hitzematen du araudi hori kontratuan aplikatuko duela araudia argitaratzen den egunetik hilabeteko epean. Berme epea urtebete baino luzeagoa baldin bada lizitatzaileen ardura izango da urtebetearen gainetiko luzapena zehaztea, baita horren norainokoa ere.

Datu Pertsonalak babesteko abenduaren 13ko 15/1999 Lege Organikoarekin bat etorriz, eta kontratu hau betetzean eskura izango dituen datu pertsonalen babesa bermatzeko helburuz, kontratatutako enpresak informazioaren konfidentzialtasuna gorde beharko du, derrigorrez.

Hori dela eta, ahal den arreta handiena ezarri beharko da datuetara iristeko kontrolean. Arau-hauste larritzat hartuko da kontrol hori behar bezala ez betetzea, eta kontratua bertan behera geratuko da. Eta arlo penalean edo beste edozein arlotan sor litezkeen erantzukizunak ere izan daitezke.
11.- Jabego intelektuala
Kontratu honetan burututako lanarekin lotura duten jabetza intelektualaren eskubideak Administrazioak dauzka. Lan horretatik eratorritako produktu eta azpiproduktuak ezin izango dira erabili dagokien eremuko ez diren helburuetarako, baldin eta Administrazioak idatziz eta espresuki horretarako baimenik ez badu eman
